
U STANU MU PRONAĐEN ARSENAL ORUŽJA: U Mostaru uhapšen 49-
godišnjak zbog pokušaja ubistva
Osumnjičeni je u stanu koji koristi, neovlašteno držao automatsku pušku sa spremnikom (doboš) sa 25
komada metaka oznake 65 koji se nalaze u spremniku, 25 metaka oznake 65 i ručnu bombu (kašikara)
crne boje, ser. broja BPM 75.

Kantonalno tužilaštvo Hercegovačko-neretvanskog kantona u Mostaru u ponedjeljak je podnijelo prijedlog za
određivanje pritvora protiv osumnjičenika Admira O. (1976.), iz Mostara, zbog postojanja osnovane sumnje da je
počinio rivična djela "ubistvo u pokušaju" i "nedopušteno držanje oružja ili eksplozivnih tvari".

Kako navode iz Tužilaštva, osumnjičeniku Admiru O. se stavlja na teret da je 31. januara oko 18 sati, u Ulici
Alekse Šantića, ispred broja 75. u Mostaru, nakon ranijih prepirki sa S .S. iz Mostara, koji je na lice mjesta došao
zajedno sa A. M., s prozora svoga stana u pravcu S. S., iz automatske puške sa spremnikom (doboš), ispalio
najmanje dva metka.

Tom prilikom S. S. je zadobio teške tjelesne povrede u predjelu desne podlaktice i desne glutealne regije.

Također, osumnjičeni je u stanu koji koristi, neovlašteno držao automatsku pušku sa spremnikom (doboš) sa 25
komada metaka oznake 65 koji se nalaze u spremniku, 25 metaka oznake 65 i ručnu bombu (kašikara) crne boje,
ser. broja BPM 75.

Pritvor je osumnjičeniku predložen iz razloga jer naročite okolnosti opravdavaju bojazan da će ponoviti krivično
djelo, da će dovršiti pokušano krivično djelo, a za ta krivična djela može se izreći kazna zatvora u trajanju od tri
godine ili teža kazna.

Kantonalno tužilaštvo HNK, u ssradnji s kantonalnim MUP-om - Sektorom kriminalističke policije nastavlja s
poduzimanjem istražnih radnji u ovom predmetu, u cilju utvrđivanja svih činjenica i okolnosti pod kojima su
počinjena ova krivična djela.

NAPOMENA: Komentari odražavaju stavove njihovih autora, a ne nužno i stavove redakcije Slobodna Bosna. Molimo korisnike da se suzdrže od vrijeđanja,
psovanja i vulgarnog izražavanja. Redakcija zadržava pravo da obriše komentar bez najave i objašnjenja. Zbog velikog broja komentara redakcija nije
dužna obrisati sve komentare koji krše pravila. Kao čitalac također prihvatate mogućnost da među komentarima mogu biti pronađeni sadržaji koji mogu
biti u suprotnosti sa vašim vjerskim, moralnim i drugim načelima i uvjerenjima.

